
"Александар Турунџев" с. Кукуречани  
Самоевалуација на училиштето: "Александар Турунџев”с Кукуречани  Подрачје: Наставни планови и програми 
	Во евалуацијата на ова подрачје треба да одговорите на што е можно поголем број од главните  прашања. 

Можете да додадете и одговори на други прашања кои сметате дека се важни за вашето училиште а не се опфатени во рамката за самоевалуација. 

Треба да направите обид да ги вклучите колку што е можно сите клучни фактори во вашето училиште и во локалната заедница и каде  потребно да внимавате на родовите односи кои може да влијаат на квалитетот на учење и настава во вашето училиште. 

Не се потпирајте само на пишани документи. Обезбедете да податоците собрани во оваа област исто така вклучуваат колку што е можно и пишани коментари, набљудувања и визуелни докази.  

	Оддели во рамките на подрачјето:
                    ● Организација на наставните планови и програми
                    ●  Квалитет на наставните планови и програми
                    ●  Вон-наставни активности



Самоевалуација на училиштето:"Александар Турунџев”с Кукуречани Подрачје Наставни планови и програми
	Собирање на податоци (Кои податоци се собрани: Кои методи се користени).

(i) Обработка на документи


	Наведете ги сите документи кои се прегледани.
	Кои информации се собрани?



	Наставни  планови  и  програми  одобрени  од  МОН
Годишни  глобални, тематски  оперативни и  дневни   планирања
Одделенски  книги
Извештаи  од  увидите  на ДПИ
Годишна  програма  за  работата  на  училиштето
Програма  за работата  на  Наставничкиот  Совет
Програма  за  работа  на  Советот  на  родители
 Записници  од  Училишен  одбор
Програма  за  работа на   ученичката  заедница
Програмите  за  СУА
Програми  за  одделенски  час
	       Во нашето училиште скоро целосно се реализираат наставните планови и програми, одобрени од МОН, но поради недоволна материјално-техничка опременост и несоодветни услови за работа, особено во подрачните училишта, одредени содржини од одделни наставни предмети не можат успешно да се реализираат.
  Разликите произлегуваат од специфичностите поврзани со културата и традициите на локалната средина, од целите и барањата што ги поставуваат проектите во кои е вклучено училиштето (имплементирање на одредени содржини во програмите по одделните наставни предмети-интердисциплинарно).
      Постојат можности сите субјекти во наставата да влијаат врз начинот на реализација на наставните планови и програми.
Родителите можат да се вклучат во сите подрачја: настава (преку присуство на наставен час, решавање проблеми во врска со оценувањето, непосетување на учениците на наставата, оптовареноста со домашни задачи... ); во воннаставните активности (соодветно на својата професија и афинитети) преку директно учество и помош во реализацијата на СУА, планирање и организирање општествено-корисна работа, хуманитарни акции и манифестации во училиштето и локалната средина, заеднички активности со учениците и наставниците за подобрување на грижата за здравјето и условите за работа во училиштето.
Учениците влијаат врз реализацијата на програмите, во зависност од нивните потреби, желби и интереси. Тие се вклучени во сите фази од воспитно-образовната работа.
Наставниците влијаат врз програмите, во зависност од нивните стручни квалитети, креативност и умешност.
        Училиштето ги прилагодува наставните планови и програми на карактеристиките на локалната средина во зависност од специфичностите поврзани со нејзината култура и традиции, прослави и манифестиции, локалниот говор (истражувачки активности, флората и фауната (набљудување, истражувања...), стопанските објекти (посети) итн.
         Родителите се запознаваат со наставните планови и програми, преку индивидуални или групни средби и состаноци, преку содржините од учебниците, како и преку Интернет.
Учениците и наставниците се запознаваат со програмите преку секојдневната работа  во училиштето. 
          Учениците имаат можност да вршат избор на наставните предмети по пат на анкетирање. Така, во нашето училиште, како изборен предмет во VI  одд. беше избран етика во религиите, во VII одд. проекти од ликовната уметност и вештини за живеење, додека во VIII  одделение предметот техничко образование, во IX одделение – проекти од информатика, а во IV и  V  одделение  творештво.       
 Наставниците добиваат стручна помош од БРО ( преку учество на семинари) и од училишниот педагог во изготвувањето и осовременувањето на наставните програми, како и одредена помош и поддршка од училишните тимови, ментори и другите наставници.
           Поголеми можности за примена на интегративниот приод кон содржините од повеќе наставни предмети има во одделенска настава, бидејќи е полесно да се обезбеди меѓусодржинска корелација и интеграција од одделните предмети.
Во предметна настава има недоволна примена на интегративниот приод, поради недостиг на време и разидување на содржините од наставните програми по одделенија. Сепак се прават обиди за заедничко планирање со  изготвување диференцирани задачи  (интегрирани активности од повеќе наставни предмети) на ниво на стручни активи.
          Наставните планови и програми обезбедуваат заедничка основа за сите ученици без оглед на нивните можности и способности. Содржините се сообразени на потребите  и интересите на учениците.
Тематиката: раководење, соработка, договарање, самодоверба и разрешување на конфликти ( преку содржини од програмите за граѓанско образование, преку проектите, преку содржините на одделенските часови, како и преку примената на групната форма на работа) во голема мера го помагаат индивидуалниот и општествениот развој на учениците.
          Во училиштето се реализира образование за хумани односи меѓу половите и нивните сексуални врски, репродуктивното здравје, болестите на зависност: хив-сида, дрога, пушење, алкохол, преку програмите за часот на одделенскиот раководител, преку наставните предмети: биологија, природни науки и физичко и здравствено образование, едукативни филмови од оваа област. Се организираат и стручни предавања во организација на Црвен крст, Центар зајавно здравје, МВР и др.
          Образование за човековите права, граѓанското образование, се реализира  на одделенските часови преку програмата: Образование за животни вештини, како и преку наставниот предмет граѓанско образование во VIII i IX одд.
           Во училиштето се реализираат сите воннаставни активности: СУА (СУА за стекнување знаења, културно-уметнички, технички и спортски), ученички екскурзии, ученичка заедница, општествено-корисна работа, ученички натпревари и грижа за здравјето на учениците. 
            Тие им се поддеднакво достапни на сите ученици без оглед на полот, етничката припадност  и  способностите  на  учениците. Преку  овие  активности  се  создаваат  претпоставки  за  задоволување  на  индивидуалните  интереси  и   способности на  учениците, односно  индивидуализација  на  воспитно-образовниот процес.
Учениците се вклучени во изготвувањето  на програмите  на сите  воннаставни  активности  како нивни  конкретни  реализатори, при  што  се  води  сметка  за  примената  на  принципот  за  демократичност.
              Постигањата од работата на  СУА  се  презентираат пред  родителите  и  локалната  заедница  во  вид  на  приредување  изложби,  организирање  приредби, панаѓури, квиз-натпревари, ученички натпревари (на кои  учениците  имаат  освоено  голем број  награди, пехари, пофалници, дипломи, медаљи... ).
Обврските  што  произлегуваат  од  општествено - корисната  работа  се  реализираат  преку  уредување  и  естетско  обликување  на  училниците  и  холот, училишниот  двор  и непосредната околина  и  одржување  на  редот, дисциплината и хигиената  во  училиштето.
Ученичките  екскурзии  имаат  незаменлива  улога  и  педагошка  функција  во  реализацијата  на  одредени  цели  и  задачи  на  училиштето  и  социјализација  на  личноста.



Самоевалуација на училиштето: "Александар Турунџев”с Кукуречани Подрачје: Наставни планови и програми
 
	Собирање на податоци (ii) кои други методи се користени за собирање на податоци? (пр. прашалници, анкети, набљудувања...)



	Наведете ги другите методи кои се користени за собирање на податоци
	Учество:  Кој беше вклучен во собирање на 
овие информации
	Кои информации се собрани?



	прашалник
за
 наставници
	педагог
наставници
	    Анкетирани се 30  наставници,  од кои  21  жена и 9  мажи, со македонска националност.  Во  врска  со наставните  планови и програми, дојдовме  до  следните  сознанија  и  заклучоци: 
     Наставниците  скоро   во целост  ги  реализираат  наставните  планови  и  програми.  Тие  имаат недостиг од  наставни средства  и помагала и  несоодветни учебници по некои наставни предмети. Предлагаат намалување на содржините во рамките на еден предмет.  Повеќето наставници се задоволни  од условите  за  работа  во  училиштето, освен во некои подрачни училишта. Нема  посебни   кабинети  за  сите  наставни  предмети ( ликовно, музичко и француски јазик).

   Сите наставници се чувствуваат безбедно во училиштето и неговата околина.

	Прашалник  за  родители
	педагог
ученици
	    Анкетирањето  на  79 родители (45 жени и 34 мажи), 77 со македонска националност и 2 Роми,  укажува  на  следното:
Поголем  број  од  родителите се  запознати  со  наставните  планови  и програми. 

Некои  од  нив  сметаат  дека програмите  се  обемни  и  ги  оптоваруваат  учениците. Тие  се задоволни   од  условите  за  работа, иако поголем  дел  сметаат  дека условите  во централното  училиште  се добри, некои-просечни,  додека во некои подрачни училишта  се прилично лоши. 

. Најповеќе  им  се  допаѓа  амбиентот  во  централното  училиште. 

Тие  предлагаат: кабинетска настава по сите наставни предмети,   доуредување на училишниот двор, да се засадат цвеќиња,  средување на игралиштето, да има фискултурна сала и спортски игралишта во подрачните училишта,  поголема хигиена во сите простории,  санација на кровот  во дел од централното училиште,  промена на дограмата, подот на промена на стариот инвентар во училниците во дел од подрачните училишта,  да се загради  и уреди училишниот двор во некои подрачни училишта заради безбедност на децата, да се поправат плочките во холот  на првиот спрат во централното училиште, а холот на вториот кат да се поплочи, да се поправат таваните и испуканите sидови во училниците, фасадата,  да се набават нови табли во некои училници, да се поправат внатрешните скали, да има училишна кујна, продавница, поголема информираност на родителите за одлуките на училиштето,  да се уредат кабинетите, да се набават наставни средства и материјали за реализација на истражувачките активности по одредени наставни предмети, збогатување на библиотеката со лектирни изданија и списанија, поголема ангажираност и соработка на наставниците со учениците и родителите, поголемо учество на учениците на натпревари, повеќе активности за групна работа на учениците и сл.


	прашалник  за  ученици
	педагог
ученици
	    Податоците  добиени  од  анкетирањето  на 80 ученици ( 47 женски, 33 машки), сите Македонци,  укажуваат  на следното:
    На  учениците  им  се  допаѓа  што  учат  во  нашето  училиште.

 Тие  се горди на своето  училиште, поради  тоа  што  е  со долга  традиција, убаво е средено, со убави изработки, забавно, има нова спортска сала, ново училиште во ПУ с. Крклино и има  освоено многу  награди  и признанија. 
[image: image8.png]3%

Haa

He





Не им се допаѓа хигиената во училниците, скалите, недоволната опременост со современи наставни средства … 
Тие  посакуваат  убаво уредени спортски терени, повеќе спортски реквизити,  доуредување на училишниот двор со украсни дрвја и цвеќиња,  повеќе клупи, маси за одмор и корпи за отпадоци во дворот,  поправка на компјутерите, поправка на скалите, плочките во холот, поплочување на холот на вториот спрат, да има кабинет по ликовно, музичко образование и француски јазик,   да се набават нови табли, нови клупи и столчиња во некои ПУ-а, да има побрз  и редовен Интернет, да има училишна кујна, да се промени паркетот,  да се збогати библиотеката со лектири и книги, а во подрачните училишта да има фискултурна сала и спортски игралишта. Потребни  им  се  посебни кабинети  за сите  наставни  предмети, како и да  се опремат  сите  кабинети  со посовремени наставни средства и помагала за изведување на експерименти и истражувања, бидејќи не им се допаѓа нивната опременост. Исто така треба почесто да се организираат еколошки акции и групни активности и да започне наставата со физичко присуство.



Самоевалуација на училиштето: "Александар Турунџев” с Кукуречани  Подрачје: Наставни планови и програми 
	Резултати:  Овде треба накратко да ги образложите вашите клучни јаки страни и  слабости

	Клучни јаки страни

                  - Наставните планови и програми се реализираат скоро во целост, со активно учество на сите субјекти
             - Наставните планови и програми во однос на нивните структурни елементи се квалитетно изработени
             - Наставниците добиваат стручна помош од БРО и педагогот, поддршка во изготвувањето и осовременување на
               програмите од училишните тимови и ментори
  - Училиштето е вклучено во поголем број проекти 
  - Во училиштето се реализира образование за човековите права, граѓанско образование


	Слабости

· Недоволна опременост на кабинетите со наставни средства и помагала
· Непостоење на посебни кабинети за сите наставни предмети (кабинет по музичко образование, ликовно образование и француски јазик)
              -   Слаба електрична инсталација во ПУ-а
· Недоволна примена на интегративниот приод кон содржините од повеке наставни предмети
· ( во предметна настава) 
· Недоволна вклученост на родителите во наставните и воннаставните активности



Самоевалуација на училиштата: "Александар Турунџев”с Кукуречани  Подрачје: Наставни планови и програми 
	Анализа на резултатите:  

Овде дадете подетална евалуација на ова подрачје  


	         Во нашето училиште скоро во целост се реализираат наставните планови и програми,  одобрени од  МОН. Меѓутоа  материјално-техничките  услови  за  работа ( посебно  во некои подрачни  училишта ) се  прилично  лоши  за  нивна поуспешна и  поквалитетна  реализација. Наставата во централното  училиште е  кабинетска, но  нема  посебни  кабинети  за  сите   наставни  предмети ( музичко, ликовно образование и француски  јазик ). 
Наставните  планови  и  програми  им  се достапни  на  учениците, наставниците  и родителите, кои   се  запознаваат  со  нив на родителските состаноци  и преку  Интернет. 
Можностите  за  примена  на  интегративниот  приод  се  поголеми  во одделенска  насатава.
Сепак  и  во  предметна  настава  се  прават  обиди  за  интеграција  на  ниво  на стручни  активи.
         Вклученоста  на училиштето  во повеќе    проекти    овозможува  поголема примена  на иновации  во  наставата,  а  со  тоа  и   нејзино   менување  и  унапредување.


	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето

1. Подобрување  на  материјално- техничките  услови  за  работа  во  училиштето
2. Да се замени старата со нова инсталација во ПУ-а
3. Поголема  примена  на  интегративниот  приод
4. Поголема  вклученост  на  родителите  во  организацијата  на  воспитно-образовната  работа  на  училиштето
5. Санација  на  дел од кровот во централното и дел од ПУ-а 
6. Санација на подот 

